



                Ուղերձ

      / մայիսի 28-ի` Հանրապետության օրվա առթիվ/
   Սիրելի՛ հայրենակիցներ.
 102 տարի առաջ հայ ժողովրդի պատմության մեջ  տեղի ունեցավ կարևոր իրադարձություն, ստեղծվեց Հայաստանի առաջին հանրապետությունը: Հանրապետություն, որն իր կայացման ճանապարհն անցավ մեծ պայքարի, կորուստների և հաղթանակներ նվաճելու գնով: Սարդարապատի, Բաշ Ապարանի, Ղարաքիլիսայի հերոսական մարտերի, Շիրակի և Ջավախքի դիմադրական մարտերի շնորհիվ բնաջնջումից փրկվեց արևելահայությունը, ինչպես նաև Մեծ եղեռնից  փրկվեցին հարյուր հազարավոր արևմտահայեր: Այս պայքարի բովում ստեղծվեց Առաջին հանրապետությունը, որը դարձավ հայ ժողովրդի ճակատագրական ձեռքբերումը, որտեղ իշխանությունը պատկանում է ժողովրդին, որտեղ  քաղաքացին ինքն է իր երկիրը կայացնողն ու երկրի տերը:
Պատմության էջերում ամրագրած հաղթանակների և մեր ուժերի նկատմամբ ունեցած հայի անկոտրում ոգու որակական հատկանիշերի բացառիկությունը ևս մեկ անգամ հաստատեցինք արցախյան գոյամարտում: Հայ ժողովուրդը հաղթեց այն մեծ գիտակցումով, որ պետությունն է ազգի ինքնության ու արժանապատվության միակ երաշխիքը, որ  միայն պետությունը կարող է տեր կանգնել քաղաքացու իրավունքներին, ապահովել նրա անվտանգությունն ու ապագան: 
 Սիրելի՛ հայրենակիցներ, կրկին շնորհավորելով բոլորիս՝ Հանրապետության օրվա կապակցությամբ, ցանկանում եմ առողջություն, խաղաղություն, պատմական վճռորոշ  իրավիճակներում՝ հանդուրժողականություն և միասնականություն, հանուն Հայոց պետականության  ամրապնդման և հայ ժողովրդի հարատևման: 

 
 
